
YOSHLARIMIZNING AXLOQIY TARBIYALANGANLIGI, KASBIY YETUKLIGI 

JAMIYATIMIZ RIVOJINING POYDEVORIDIR 

Buxoro davlat universiteti Axborot texnologiyalari fakulteti dotsenti, p.f.n. Zaripova 

Gulbahor Kamilovna, 

Toshkent Irrigatsiya va qishloq xo‘jaligini mexanizatsiyalash 

muhandislari instituti “Milliy tadqiqot universiteti Buxoro tabiiy resurslarni boshqarish instituti”   

“Gidrotexnika inshoohtlar va nasos standiyalari” kafedrasi Gidrotexnika inshootlari (suv 

xo’jaligida) yo’nalishi II-bosqich magistranti Salimova Dildora Bahodirovna 

Mamlakatimizda amalga oshirilayotgan ta’lim islohoti "Ta’lim to’g’risida"gi qonun va "Kadrlar tayyorlash 

milliy dasturi"da o’zining ilmiy-nazariy, ijtimoiy-iqtisodiy, siyosiy-yuridik ifodasini topdi. "Kadrlar tayyorlash 

milliy dasturi"ning maqsadi – ta’lim sohasini tubdan isloh qilish, uni o’tmishdan qolgan mafkuraviy qarashlar va 

sarqitlardan to’la xalos etish, rivojlangan demokratik davlatlar darajasida, yuksak ma’naviy va axloyiy talablarga 

javob beruvchi yuqori malakali kadrlar tayyorlash milliy tizimini yaratishdir"
2
.   

Bu vazifani bajarish ta’lim-tarbiya jarayoniga, uning mazmun, shakl va metodlarini, o’quv yurtlarida 

tarbiyaviy jarayonni tubdan o’zgartirishni talab qiladi. O’quv yurtlaridagi ta’lim jarayonini tashkil qilishda 

tarbiyaviy ishlarga aloqida e’tibor berib, ularda yuqori malakali mutaxassislarni tayyorlashda o’z kasbini 

mukammal o’rganishi bilan birga yuksak axloqiy sifatlarga ega bo’lgan shaxs sifatida ularni shakllantirish 

nihoyatda muhimdir. Bu borada amalga oshirilayotgan ishlar xalqaro miqyosda e’tirof etilib, o’zining dastlabki 

samaralarini bera boshladi. Buning oqibatida respublikamizning iqtisodiy va ijtimoiy rivojlanishi ancha tezlashdi. 

Ammo uni kelgusi taraqqiyotining omillarini inobatga olib mutaxassislar tayyorlashni jahon andozalariga 

moslashtirish, ularni o’z mutaxassisliklari va ijtimoiy-siyosiy bilimlarini shaxsiy e’tiqodiga aylantirishni taqozo 

qiladi. Yangi tarixiy sharoitda insonni o’zini takomillashtirmasdan turib, jamiyat oldida turgan murakkab 

iqtisodiy-siyosiy, ma’naviy-axloyiy muammolarini hal qilish mumkin emas. Chunki ularni yechishda inson ongi, 

aql-zakovati, ijtimoiy faolligi xalq, millat oldidagi mas’uliyatini his qilishi muhimdir. Inson va uning ongini 

tafakkurini o’zgartirish bilan mustaqil davlatni qurish bir-biriga dialektik bog’liq jarayondir.  

Insonlarning fan, ta’limot, g’oyalarni egallab olish jarayonlarini tahlil qilar ekanmiz, haqiqatdan ham har 

qanday g’oya, qaror, qonun insonlar ongi, harakati, xulq atvoriga singishi, bilimi, ma’naviy dunyosi orqali amaliy 

faoliyatga tatbiq qilinishining guvohi bo’lamiz. G’oya, qaror, qonunlarni o’zlashtirib olib, o’z ma’naviy mulkiga 

aylantirgach, jamiyatni, kishilarni o’zgartirish quroliga aylanadi. Shuning uchun, ham mustaqil davlatimiz oldida 

yangi, erkin, ozod, mustaqil fikrlovchi insonni tarbiyalash hayot-mamot masalasi sifatida ko’ndalang bo’lib qoldi. 

Bu ijtimoiy zaruriyat butun ta’lim-tarbiya va kadrlar tayyorlash tizimini yangi, g’oyaviy asosda isloh qilishni talab 

qiladi. Shu bilan birga bozor munosabatlariga asoslangan iqtisodiy taraqqiyot, yuqori kasbiy tayyorgarlik bilan 

birga kadrlardan tashabbuskorlik va tadbirkorlik, so’z va amaliy ish birligi, mustaqil fikrlash, istiqbolli maqsadga 

intilish, Vatan, xalq, millat ravnaqi yo’lida fidoyi bo’lishni ham talab qiladi. Bo’lajak mutaxassislarda bu sifatlarni 

shakllantirish ta’lim-tarbiya tizimining ishtirokisiz amalga oshmaydi. Bu, o’z navbatida, ta’lim-tarbiya tizimini 

ma’naviy yetuk, kasbini chuqur biluvchi kishilarni tayyorlashga xizmat qilishini taqozo qiladi. 

 Jahonning ko’p rivojlangan mamlakatlari tajribasi davlatning iqtisodiy, siyosiy, ma’naviy rivojlanishi 

ta’lim-tarbiya, kadrlar tayyorlash tizimi bilan uzviy bog’liq ekanligini ko’rsatdi. Chunki ta’lim-tarbiya, kadrlar 

                                                           
2
 Kadrlar tayyorlash milliy dasturi./ "Barkamol avlod – O`zbekiston taraqqiyotining poydevori" to`plamida. – Toshkent: 

1998y., 39-bet. 

tayyorlash tizimining asosiy ob’ekti inson shaxsi, uning ma’naviy va axloyiy qiyofasi bilimi va kasbiy 

kamolotidir. Shuning uchun, mamlakatda biron-bir masalani inson ishtirokisiz, kadrlar saviyasi, malakasisiz 

amalga oshirib bo’lmaydi. Mustaqillik sharoitida ta’lim-tarbiya, eng avvalo, mustaqil fikrlovchi insonni 

tarbiyalashga xizmat qilishi ijtimoiy jihatdan muhim bo’lib qoldi. Zero, uning markazida faqat davlat manfaati 

emas, balki eng avvalo, shaxs ehtiyojiga xizmat qilish ustuvor yo’nalish sifatida qo’yildi. Yangi tarixiy sharoitda 

mamlakat taraqqiyotining harakatlantiruvchi kuchi ta’lim-tarbiya, kadrlar tayyorlash ekanligi har tomonlama 

asoslanadi. "Tarbiya sohasi islohoti bugungi eng dolzarb, ertangi taqdirimizni hal qiluvchi muammo"
3
,- ekanligi 

hayotiy bo’lib qoldi. 

Ko’ryapmizki, inson tarbiyasi uning tarbiyalanganlik darajasi faqat jamiyat taraqqiyotining hozirgi kuni 

uchun emas, balki kelajagi uchun ham muhimdir. Shunday qilib, milliy mustaqillik sharoitida bo’lajak 

mutaxassislarda yuksak axloyiy sifatlarni shakllantirish o’quv-tarbiya jarayonining muhim ajralmas vazifasiga 

aylandi. Chunki ma’muriy-buyruqbozlik sharoitida shaxsga, asosan, tashqi ma’muriy ta’sir orqali munosabatda 

bo’lish, uni o’z xohishi, istagi va mustaqil qaror qabul qilishdan mahrum qilib, ma’muriy tazyiq quliga aylantirib, 

avtomatik ravishda ko’rsatma va buyruqlarni bajaruvchi robotga aylantirgan edi. Bozor munosabatlari sharoitida 

mutaxassis ma’muriy tazyiqdan xoli bo’lib, ijodiy, mustaqil fikrlashi, yuksak kasbiy tayyorgarlik bilan birga 

yuksak ma’naviyati, pok axloyi, ijtimoiy faolligi hayot talabi bo’lib qoldi. Ishlab chiqarish jarayonida vaziyatdan 

kelib chiqib to’g’ri qaror qabul qilishi uning shaxsiy sifatlari insoniy va kasbiy madaniyatining ajralmas 

xususiyatidir. Aynan shunday sifatlar mutaxassisni yaratuvchilikka undab, o’z navbatida kasbi orqali – jamiyat 

iqtisodiy, ijtimoiy va madaniy taraqqiyotiga ulkan hissa qo’sha olishiga olib keladi. Bu sifatlar mutaxassislarni 

ongli rivojlanishi va o’zligini anglashi orqali o’zini xalq, Vatan, manfaatlariga shaxs va kasb sohibi sifatida hissa 

ho’shishiga tayyorlashni taqozo qiladi. Bu zaruriyat bo’lajak mutaxassisning o’z faoliyatini xolisona baholash va 

nazorat qilish, o’zining insoniy sha’ni, shaxsiy g’ururi asosida tartibga solish mexanizmlarini o’zida 

shakllantirishida oliy o’quv yurtidagi ta’lim-tarbiya jarayoni asosiy rol o’ynashi lozim. Mutaxassis shakllanishiga 

bunday yondashishning boisi shuki, insonning ichki ma’naviy dunyosi xulq-atvor normalarini ichki motivga 

aylantirib, motiv esa yo’naltiruvchilik rolini bajaradi. Bunda talabaning ta’lim jarayonidagi faolligi oshib, o’zini 

shaxs sifatida shakllanishini, kasbini chuqur egallash bilan yaxlitlikda, ichki anglangan motiv ta’siri ostida amalga 

oshiradi. 

 Shundan kelib chiqib, hozirgi sharoitda oliy o’quv yurtlarida mutaxassislar tayyorlashda faqat kasb 

sohibini emas, balki uning shaxsiy sifatlarini o’zaro mutanosiblikda shakllantirish ham muhim o’rin egallamoqda. 

Zero, ta’lim bilan tarbiya yaxlitligida tarbiya insonning o’z mohiyatini tushunish, kasbiy faoliyatini ezgulik, 

kishilarga yaxshilik qilishga yo’naltiradi. Shuning uchun I.Karimov "Kelajak bugundan boshlanadi. Hozir tarbiya 

masalasiga e’tibor qilinmasa, kelajak boy beriladi. Tarbiyadan hech narsani ayamaymiz. Ma’naviy va axloyiy 

poklanish, iymon, insof, diyonat, or-nomus, mehr-oqibat va shu kabi chinakkam insoniy fazilatlar o’z-o’zidan 

kelmaydi. Hammasining zaminida tarbiya yotadi"
4
-deb ta’kidlashi bejiz emas. 

 

 

 

 

ЗАГРЯЗНЕНИЯ АТМОСФЕРНОГО ВОЗДУХАВ ГОРОДАХ 

Мухамедова  Зарифа Рамазоновна 

Бухарский Государственный Медицинский Институт 

                   Проблема загрязнения атмосферного воздуха в городах является очень 

многогранной. Она затрагивает и проблему заболеваемости населения, и проблему 

негативного влияния на флору и фауну, и в общем проблему ухудшения экологической 

ситуации в городах. 

Данная проблема является одной из наиболее важных в городах. Это связано с тем, что 

усиливающееся загрязнение воздуха негативно сказывается не только на животных и 

растениях, но и на человеке. Загрязнение воздуха имеет различное происхождение. Оно 

может быть естественным и антропогенным. Естественное загрязнение атмосферного 

                                                           
3
 Barkamol avlod orzusi. To`plam. Tuzuvchilar: Sh.Qurbonov, R.Axmeddinov, H.Saidov. - Toshkent: Sharq. - 1999, 

39-bet. 

 


